
,,Apa?” tanja si nona dengen lagoe bitjaranja anak-anak.

,,Loe si engga laen maen: apa? —apa?  Goea sampe rasanja maoe mati lantaran pikirin loe siang hari malem, tapi loe engga laen maen begitoe sadja.”

,,Loe si engga laen maen katain goea sadja! Ija da loe adja jang inget sama goea; goea si engga taoe boeat pikiran sama loe, tapi engga oeroeng soeda brapa kali goea gadangin boeat samboet loe poenja dateng disini. Kaloe di'inget-inget loe malahan jang engga laen omong kosong dowang. Loe kata loe soeka sama goea, loe kata loe engga maoe kawin sama laen orang, loe kata
loe lantas maoe soeroe loe poenja mah dateng lamar, tapi mana? —sampe sekarang belon kaliatan mata-idoengnja. Goea ma betoel; saban loe soeroe bilangin maoe katemoe, goea salamanja perloein begadang boeat samboet loe poenja dateng.
Apa loe kira goea poenja mata sekarang engga ngantoek? — tapi lantaran maoe katemoe sama loe saboleh-boleh goea tahanin, sampe sekarang soeda bebalik djadi terang lagi da. Besok barang jang teritoe goea bakal ngelenggoet.”

Samantara kekasihnja bitjara, Koei-tjoan ada maen peloek sadja seperti lakoenja orang jang amat kangan. Sampe sakean lama djedjaka itoe tinggal berdiam sabagi sedeng ada dalem mengim-

